
Nimewo 69 
 
 
 
 

E G Z E K I T I F  D E K R È 
 
 

SISPANSYON AK MODIFIKASYON TANPORÈ NAN DISPOZISYON LEGAL KONSÈNAN 
PEMAN FRÈ POU DIPLIKATA DOKIMAN LETA PIBLIYE AK EKSTANSYON DAT 

EKSPIRASYON 
 
 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 
akòz katastwòf nan tout 62 konte Eta New York; epi 

 
ALÒSKE, nan dat 30 oktòb 2012, Prezidan an te pibliye yon deklarasyon eta dijans enpòtan pou 

konte Bronx, Kings, Nassau, New York, Queens, Richmond ak Suffolk, epi nan dat 2 novanm 2012, li te 
ajoute konte Rockland ak Westchester nan deklarasyon an; 

 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

mwen genyen dapre Seksyon 29-a ak Atik 2-B Lwa Egzekitif la pou sispann oswa pou modifye pou yon ti tan 
dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk pati ladan 
yo, pou nenpòt ajans pandan yon ijans nan Eta a akòz katastwò,f si konfòmite avèk dispozisyon sa yo ta 
anpeche, jennen oswa retade nenpòt aksyon ki nesesè pou siviv avèk katastwòf la, mwen sispann pou yon ti 
tan, pandan peryòd ant dat Dekrè Egzekitif sa, jouk lè gen lòt avi, pou ka pèmèt viktim kap viv nan konte 
federal yo ranplase sèten papye ki pèdi nan katastwòf la, jan Komisyonè konsènen yo nan Depatman Veyikil-
a-Motè, Sante, Edikasyon, ak Enpo ak Finans, ak Sekrete Deta a te etabli sa, lwa sila yo: 

 
A. Sispansyon Lwa ki konsènen Depatman Veyikil-a-Motè 

 Sou-divizyon 3 Seksyon 401 Lwa sou Veyikil ak Sikilasyon, nan limit li reklame peman yon frè pou 
jwenn yon diplikata oswa pou ranplase yon sètifika anrejistreman oswa nimewo imatrikilasyon pou yon 
veyikil-a-motè, oswa trelè; 
 

Sou-divizyon 3 Seksyon 410 Lwa sou Veyikil ak Sikilasyon, nan limit li reklame peman yon frè pou 
jwenn yon diplikata oswa pou ranplase yon sètifika anrejistreman oswa nimewo imatrikilasyon pou yon 
veyikil-a-motè, oswa trelè; 

 
Sou-divizyon 2 Seksyon 491 Lwa sou Veyikil ak Sikilasyon, nan limit li reklame peman frè pou 

jwenn yon diplikata oswa ranplasman kat idantifikasyon ki pa pou chofè; 
 
Sou-divizyon 2 Seksyon 503 Lwa sou Veyikil ak Sikilasyon, nan limit li reklame peman frè pou 

jwenn yon diplikata oswa pou ranplase lisans chofè; 

Sou-divizyon (a) Seksyon 2125 Lwa sou Veyikil ak Sikilasyon, nan limit li reklame peman frè pou 
jwenn yon diplikata oswa pou ranplase Sètifika tit; 

 
Sou-divizyon 4 Seksyon 2222 Lwa sou Veyikil ak Sikilasyon, nan limit li reklame peman yon frè pou 

jwenn yon diplikata oswa pou ranplase sètifika anrejistreman oswa nimewo imatrikilasyon pou yon motonèj; 
 
Sou-divizyon 9 Seksyon 2251 Lwa sou Veyikil ak Sikilasyon, nan limit li reklame peman yon frè pou 

jwenn yon diplikata oswa pou ranplase sètifika anrejistreman oswa nimewo imatrikilasyon pou yon bato; 
 
Sou-divizyon 3 Seksyon 2261 Lwa sou Veyikil ak Sikilasyon, nan limit li reklame peman yon frè pou 

jwenn yon diplikata oswa pou ranplase sètifika anrejistreman oswa nimewo imatrikilasyon yon veyikil yo pa 
twò itilize; 

 
Sou-divizyon 4 Seksyon 2282 Lwa sou Veyikil ak Sikilasyon, nan limit li reklame peman yon frè pou 

jwenn yon diplikata oswa pou ranplase sètifika anrejistreman oswa nimewo imatrikilasyon pou yon veyikil 
toutèren; 

 
Seksyon 301 Lwa sou Veyikil ak Sikilasyon, nan limit li reklame enspeksyon machin ki genyen 

aktyèlman etikèt enspeksyon kap ekspire 29 oktòb 2012 oswa apre; epi 
 
Seksyon 2109 ak Soudivizyon (a) Seksyon 2112 Lwa sou Veyikil ak Sikilasyon, nan limit dispozisyon 

sa yo mande pou yo poste yon sètifika tit pou pwopriyetè machin lan; 
 

B. Sispansyon Lwa ki Konsènen Depatman Deta 

 Soudivizyon (3) ak (4) Seksyon 96 ak Seksyon 96-a Lwa Egzekitif la, nan limit dispozisyon sa yo 
mande Depatman Deta chaje yon frè pou ranplase dokiman  ki soti nan Divizyon Kòporasyon an oswa ki gen 
rapò ak Kòd Komès Inifòm lan; 

 
Sou-divizyon (12) Seksyon 96 Lwa Egzekitif, nan limit li reklame peman yon frè pou jwenn yon 

diplikata oswa pou ranplase lisans pou yon ajan sekirite oswa konpayi machin blende; 
 
Sou-divizyon (13) Seksyon 131 Lwa Egzekitif la, nan limit li reklame peman yon frè pou jwenn yon 

diplikata oswa pou ranplase kat idantifikasyon notè piblik; 
 

Sou-divizyon (3) Seksyon 160-r Lwa Egzekitif la, nan limit li reklame peman yon frè pou jwenn yon 
diplikata oswa pou ranplase lisans, sètifika oswa kat pou mete nan pòch pou evalyatè byen imobilye; 
 

Seksyon 76 Lwa Jeneral sou Biznis, nan limit li reklame peman yon frè pou jwenn yon diplikata oswa 
pou ranplase sètifika lisans oswa kat idantifikasyon pou ajan egzekisyon libète sou kondisyon, anketè prive, 
ak moun k ap siveye, k ap fè lagad, epi k ap fè patwouy; 

 
Sou-divizyon (3) Seksyon 69-r Lwa Jeneral sou Biznis, nan limit li reklame peman yon frè pou jwenn 

yon diplikata oswa pou ranplase lisans enstalatè alam; 
 

Sou-divizyon (a) Seksyon 409 Lwa Jeneral sou Biznis la, nan limit li reklame peman yon frè pou 
jwenn yon diplikata oswa pou ranplase sètifika lisans pou amelyorasyon aparans; 

 
Sou-divizyon (a) Seksyon 440 Lwa Jeneral sou Biznis la, nan limit li reklame peman yon frè pou 

jwenn yon diplikata oswa pou ranplase sètifika lisans pou egzèse metye kwafè; 
 
Sou-divizyon (2) Seksyon 750-g Lwa Jeneral sou Biznis la, nan limit li reklame peman yon frè pou 

jwenn yon diplikata oswa pou ranplase lisans pou rantre nan biznis operasyon yon simityè oswa krematwa bèt 
kay; 

 
Sou-divizyon (6) Seksyon 797 Lwa Jeneral sou Biznis, nan limit li reklame peman yon frè pou jwenn 

yon diplikata oswa pou ranplase sètifika anrejistreman kòm yon distribitè lokal pwotèz oditif; 
 

Paragraf (c) Sou-divizyon (6) Seksyon 899-bbb Lwa Jeneral sou Biznis la, nan limit li reklame peman 
yon frè pou jwenn yon diplikata oswa pou ranplase sètifika anrejistreman kòm yon antreprenè spesyalize nan 
destwiksyon dokiman; 

 
Sou-divizyon (6) Seksyon 441-a Lwa sou Byen Imobilye a, nan limit li reklame peman yon frè pou 

jwenn yon diplikata oswa pou ranplase kat pou mete nan pòch pou vandè ak koutye byen imobilye; 
 

C. Sispansyon Lwa ki Konsènen Depatman Sante 

 Sou-divizyon (2) ak (9) Seksyon 4174 Lwa sou Sante Piblik la, nan limit li reklame peman yon frè 
pou ranplase batistè oswa ekstrè achiv batistè, ak kopi oswa ekstrè ak lanmò oswa lanmò fetis ;  
 

Sou-divizyon (6) Seksyon 4139 ak Sou-divizyon (9) Seksyon 4174 Lwa sou Sante Piblik la, nan limit 
li reklame peman yon frè pou jwenn yon diplikata oswa pou ranplase sètifikasyon, kopi sètifye oswa ekstrè 
achiv sètifye yon ak divòs; epi 

 
Seksyon 20 lwa sou Relasyon Familyal ak Sou-divizyon (9) Seksyon 4174 Lwa sou Sante Piblik la, 

nan limit li reklame peman yon frè pou jwenn yon diplikata oswa pou ranplase sètifikasyon, kopi sètifye oswa 
ekstrè achiv sètifye yon ak maryaj; 

 
D. Sispansyon Lwa ki Konsènen Depatman Enpo ak Finans 

 
Paragraf (a) Sou-divizyon 1 Seksyon 502 Lwa sou Enpo, nan limit li reklame peman yon frè pou 

ranplase yon sètifika anrejistreman fiskal pou itilizasyon otowout; 
 
Sou-divizyon (a) Seksyon 522 Lwa sou Enpo, nan limit li reklame peman frè pou ranplase yon lisans 

oswa kopi dekalke pou itilizasyon konbistib; epi 
 

E. Lwa ki Konsènen Depatman Edikasyon Eta a 
 
Sou-divizyon (4) Seksyon 7210 Lwa sou Edikasyon, nan limit li reklame peman yon frè pou 

ranplasman sètifika otorizasyon pou ofri sèvis jeni pwofesyonèl oswa sèvis apantaj teren; 
 
Seksyon 212 ak 6507 Lwa sou Edikasyon a ak Sou-divizyon (f) Seksyon 59.9 Sou-chapit B Tit 2 Kòd, 

Règ ak Règleman New York, nan limit li reklame pou moun peye yon frè pou jwenn diplikata oswa pou 
ranplase sètifika anrejistreman ak dokiman lisans. 
 
 

F È T anba siyati mwen ak So Prive Eta a nan Vil 

Albany, nan uityèm jou mwa novanm 

nan ane de mil douz. 

 

 

 

GOUVÈNÈ A  

   

 

Sekretè Gouvènè a 

 


